საქართველოს კანონი 

„ომისა და სამხედრო ძალების ვეტერანების შესახებ“ საქართველოს კანონში ცვლილებისა და დამატების შეტანის თაობაზე

მუხლი 1

„ომისა და სამხედრო ძალების ვეტერანების შესახებ“ საქართველოს კანონში (საქართველოს პარლამენტის უწყებები, №31-33, 1995წ., მუხ.692) შეტანილ იქნეს შემდეგი ცვლილება და დამატება:
1. მე-7 მუხლის პირველი პუნქტის „ე“ ქვეპუნქტი ჩამოყალიბდეს შემდეგი რედაქციით:

„ე. სამხედრო ობიექტებისა და საწარმოების, სახალხო კომისარიატების მუშა-მოსამსახურეები, რომლებიც მეორე მსოფლიო ომის დროს გადაყვანილი იყვნენ სამხედრო მოსამსახურეების მდგომარეობაზე და ასრულებდნენ მოქმედი არმიისა და ფლოტისათვის სამხედრო დაკვეთებს, აგრეთვე ზურგის მუშაკები, რომლებიც დაჯილდოებულნი არიან ორდენებითა და მედლებით ომის წლებში მამაცური შრომისათვის, ორგანიზაციებისა და დაწესებულებების (მათ შორის, კულტურისა და ხელოვნების) მუშაკები, ცენტრალური გაზეთების, ჟურნალების, სატელეგრაფო სააგენტოს, საინფორმაციო ბიუროთა კორესპონდენტები, დოკუმენტური კინოფილმების ცენტრალური სტუდიის (კინოქრონიკის) კინოოპერატორები, რომლებიც მეორე მსოფლიო ომის წლებში მივლინებული იყვნენ მოქმედ არმიაში სსრ კავშირის თავდაცვის სახელმწიფო კომიტეტის 1944 წლის 7 ივლისის №6139 დადგენილებითა და მის საფუძველზე საქართველოს სსრ სახალხო კომისარიატისა და საქართველოს კომუნისტური პარტიის ცენტრალური კომიტეტის (ბ) 1944 წლის 21 ივლისის ერთობლივი დადგენილებით, ამიერკავკასიაში მშენებარე მეტალურგიული ქარხნის კვალიფიციური კადრებით უზრუნველყოფის მიზნით სამხედრო მობილიზაციით გაწვეული მეტალურგები, საქართველოში მცხოვრები სოციალისტური შრომის გმირები;“.
2. მე-15 მუხლის შემდეგ დაემატოს შემდეგი შინაარსის 151 მუხლი:


 „მუხლი 151. საქართველოში მცხოვრები სოცილისტური შრომის გმირების სოციალური დაცვა
1. ამ კანონის მე-15 მუხლის „ი“, „ო“, „პ“, „ჟ“, „რ“, „ს“, „უ“, „ფ“ და „ღ“ ქვეპუნქტებით გათვალისწინებული შეღავათები აგრეთვე ვრცელდება საქართველოში მცხოვრებ სოციალისტური შრომის გმირებზე.
2. საქართველოში მცხოვრებ სოციალისტური შრომის გმირებს უწესდებათ პენსია ომის მონაწილეებისათვის დადგენილი წესითა და ოდენობით.“.

მუხლი 2

ეს კანონი ამოქმედდეს 2004 წლის 1 იანვრიდან.

